
 

Cuera, ils 28 da fevrer 2024 

 

Project dalla Viafier retica «renovaziun dalla staziun da Trun» 

Las lavurs da construcziun cuntinueschan ils 4 da mars 2024 

 

Preziadas dunnas e preziai signurs 

 

Bugen lein nus informar Vus che la secunda e davosa etappa dallas lavurs da renovaziun 

dalla staziun da Trun entscheiva ils 4 da mars 2024. Sche tut va sco planisau, quintein nus 

da saver terminar las lavurs igl atun 2024 (detagls davart las lavurs anfleis Vus sin la vart 

davos). 

Igl emprem entscheivan las lavurs per menar ils pedunzs dalla vart dil baghetg dalla staziun. 

Cun terminar il niev sutpassadi per persunas e las lavurs vid ils binaris il zercladur 2024 

corrispunda la staziun da Trun – cun excepziun d’in pèr paucas restricziuns tochen che propi 

tut las lavurs ein finidas – allas prescripziuns dalla lescha davart l’egualitad da persunas cun 

impediments. 

Nus sanein il surpassadi da viafier Via Campadi ed equipein el cun la pli nova tecnica da 

segirtad. Ed igl uost 2024 prendin nus en funcziun igl indrez da regulaziun el niev edifeci da 

survetschs. 

Il medem mument construin nus, per motivs da manteniment gest sper la staziun dalla vart 

da Tavanasa, ina nova garascha cun ina rampa da cargar incl. in binari tschiec dil survetsch 

da viafier Surselva. Il binari 1 survegn in niev tetg dil perrun, ultra da quei vegnan omisdus 

perruns equipai el decuors digl onn cun glischs e sistems d’informaziun moderns. 

Sche tut va sco previu, vegnin nus a terminar las lavurs da construcziun alla staziun da Trun 

sco menziunau all’entschatta igl atun 2024. Per saver garantir el rom dallas festivitads «600 

onns Ligia Grischa» in menaschi da trens e shuttles aschi efficient sco pusseivel naven dalla 

staziun da Trun ed anavos, optimein nus cuntinuadamein il program da termins dallas lavurs 

da construcziun. 

Era igl onn 2024 vegnin nus a stuer luvrar singulas notgs per saver garantir la segirtad ed il 

menaschi da trens. La Viafier retica sesprova denton adina da caschunar aschi pauca 

canera e puorla sco pusseivel. Avon in tal survetsch da notg informein nus mintgamai la 

populaziun. Cordial engraziament gia ordavon per Vossa capientscha! 

Per damondas stattan il meinaproject dalla Viafier retica, signur Ursin Caviezel (telefon 081 

288 65 81), ed il meinaconstrucziun dalla Viafier retica, signur Martin Meyer (telefon 081 288 

65 26), adina bugen a disposiziun. 

